
1. Ներածություն
ՀՀ կառավարությունը կարևորում է երկրում ենթակառուցվածքների, բիզնես և կրթական հնարավորությունների ստեղծումը, որոնք միտված են զարգացնելու էներգիայի արտադրությունը, պահեստավորման և արտահանման կարողությունները՝ ուղղված ՀՀ նպատակների իրագործմանը։ 
Դրանք են՝
1. հասնել էներգետիկ անկախության ավելի բարձր մակարդակի,
2. զարգացնել բարձր տեխնոլոգիական արդյունաբերությունը,
3. բարձրացնել էներգետիկ համակարգի և ընդհանուր ոլորտի կայունությունը։
Այս նպատակների իրականացման համար ջրածնային տնտեսությանը ձեռնամուխ լինելը թվում է խելամիտ` հաշվի առնելով համաշխարհային միտումներն այդ ուղղությամբ: Այս ուղղությամբ որպես առաջին քայլ, գնահատման փուլում է «Ածխածնի արտանետումներից զերծ, շուրջօրյա (24/7) 230տ/24ժ ջրածնի արտադրության նախագիծը» (այսուհետ՝ «Նախագիծ»):
2. Նկարագրություն
Հայաստանը փոքր, դեպի ծով ելք չունեցող երկիր է և ներմուծում է իր առաջնային էներգիայի գրեթե բոլոր ռեսուրսները (նավթ և նավթամթերք, բնական գազ և միջուկային վառելիք), քանի որ չունի նավթի և բնական գազի պաշարներ։ Հաշվի առնելով երկու հարևանների հետ ՀՀ-ի փակ սահմանները՝ ներմուծվող առաջնային էներգիայի ռեսուրսների հանդեպ կախվածությունը Հայաստանի տնտեսությունը խոցելի է դարձնում գների տատանումների և մատակարարման անվտանգության տեսանկյունից։
Ներկայում ՀՀ-ն ունի բավարար էլեկտրաէներգիա արտադրող հզորություն (էներգետիկ ոլորտ) էլեկտրաէներգիայի ներքին պահանջարկը բավարարելու համար, սակայն նոր հզորության ապահովումը կունենա բարձր առաջնահերթություն, քանի որ գնահատվում է, որ պահանջարկը կգերազանցի սպառումը, երբ 2036 թվականին գործող ատոմակայանը շահագործումից հանվի։
ՀՀ-ում էլեկտրաէներգիան հիմնականում արտադրվում է ատոմակայանների, հիդրո և ջերմային կայանների կողմից, որից 39%-ը արտադրվում է ատոմակայանի կողմից, իսկ մնացած 60%-ը գրեթե հավասարապես արտադրվում է հիդրո և ջերմային կայանների կողմից։ Էներգահամակարգում մնացած բոլոր կայանների մասնաբաժինը բավականին ցածր է՝ մինչև 1%։ Կառավարությունը մտադիր է մինչև 2030 թվականն ունենալ 12 մլրդ կՎտ/ժ արտադրանք[footnoteRef:1]: [1:  ՀՀ էներգետիկայի բնագավառի զարգացման ռազմավարական ծրագիր (մինչև 2040թ․)] 

ՀՀ կառավարությունը ներկայումս ձգտում է ընդլայնել երկրի կարողությունները վերականգնվող էներգիա արտադրելու ուղությամբ և քննարկում է «կանաչ ջրածնի» արտադրության ծրագրի իրականացումը։ Հետևաբար, անհրաժեշտ է մշակել փաստաթղթեր, որոնք կպատասխանեն այն հարցին, թե արդյոք հնարավոր է երկրի համար կառուցել ջրածնի հետ կապված ենթակառուցվածք՝ ուղղված էներգիայի արտադրությանը: Բացի այդ, կա նաև խիստ անհրաժեշտություն էներգիայի արտահանման հնարավորությունների ուսումնասիրության:
ՀՀ-ն ունի վերականգնվող էներգիայի զգալի պաշարներ, սակայն դրանք մինչ այժմ առանցքային դեր չեն խաղում երկրի էներգամատակարարման հարցում։
Միևնույն ժամանակ «կանաչ ջրածնի արտադրությունը և հարակից արդյունաբերությունները կզարգացնեն 11 տրիլիոնանոց շուկան» (www.Oilprice.com):
Սա իրական հնարավորություն է ապահովում ՀՀ-ի բարձր տեխնոլոգիական էներգետիկայի արդյունաբերությանը զարգացնելու էժան, «կանաչ H2 էներգիայի» արտադրությունը և առաջնորդելու մրցավազքը ներկայացնելու առանց ածխածնի արևային ֆոտովոլտային էներգիա/միջուկային էներգիա տանդեմը՝ հիմնված ջրածնի արտադրության գործընթացի վրա՝ հինգ տարվա ընթացքում 1 կգ-ի համար 2 ԱՄՆ դոլարից պակաս։ 
Ցանկացած ատոմային էլեկտրակայան (ԱԷԿ) ապահովում է ածխածնի արտանետումներից զերծ, շուրջօրյա (24/7), կայուն վիճակում էներգիայի արտադրություն: Արևային կայանների հետ մեկտեղ (PV Power Plant-PVPP) ԱԷԿ-ներն ունեն կենսական դեր առանց ածխածնի աշխարհում: ԱԷԿ-ն էականորեն լրացնում է արևային PVPP-ին առանց ածխածնի ջրածնի արտադրության ապագայի համար: Համատեղելով ԱԷԿ-ի էներգիան «կանաչ» արևային PVPP-ի և ՀԷԿ-ի հետ, արտադրվում է ցածր գնով էլեկտրաէներգիա, ինչը հանգեցնում է ավելի հուսալի, բարձր արդյունավետությամբ և առանց ածխածնի ջրածնի արտադրության արդյունաբերության ապագային: 
Ըստ Միջազգային էներգետիկ գործակալության, ջրածնի հետևում այժմ կա «աննախադեպ քաղաքական և բիզնես թափ», որը պայմանավորված է հանածո վառելիքի փոխարինման ճնշումներով: 
Այսպիսով, հսկայական շուկա է սպասում այն երկրներին, որոնք կարող են առաջնորդել աշխարհը ջրածնի մատակարարման և դրա շահագործման տեխնոլոգիայի հարցում:
ՀՀ-ն ունի արևային էներգիայի զգալի ներուժ։ Երկրի տարածքի մեկ չորրորդն օժտված է ≥ 1850 կՎտժ/մ2/տարի արևային էներգիայի ճառագայթմամբ։ Պոտենցիալ ներդրողները հետաքրքրություն են ցուցաբերել ՀՀ-ի արևային էներգիայի ոլորտում ներդրումներ իրականացնելու հարցում՝ հաշվի առնելով արևային էներգիայի ներուժը՝ էժան էներգիայի արտադրության և երկրի հարկային օրենսդրության առավելությունները։
ՀՀ-ն ունի >1000 ՄՎտ ՀԷԿ, այդ թվում 408 ՄՎտ ԱԷԿ, և, հետևաբար, ՀՀ-ի համար կարևոր է ջրածնի արտադրության հնարավորությունների ուսումնասիրությունը՝ նպատակ ունենալով ՀՀ-ն տվյալ վերջնական «կանաչ վառելիքի» շահագործման հարցում դիրքավորել որպես տարածաշրջանային առաջատար երկիր:
ՀՀ էկոնոմիկայի նախարար Վահան Քերոբյանը և պետական կառավարման համակարգի այլ պաշտոնյաներ համաձայնվել են ջրածնային նոր նախագծին երկրի համար ռազմավարական ներդրման կարգավիճակ տալ։
«Արեգակ Էներջի»-ն (AE) կհամագործակցի ՀՀ-ի իշխանությունների և ԵՄ-ի ու Մեծ Բրիտանիայի ներդրողների հետ՝ հիմնելու «կանաչ ջրածնի» խոշոր նախագծեր՝ տարածաշրջանում ջրածնի արտադրության և բաշխման հանգույցի ստեղծման միջոցով:
Հայկական 5 տարվա H2 Hub - «PVPP-NPP-H2» նախագիծը բաղկացած է 3 փուլից.
1. Արտադրել 4,5 տ/օր ջրածին (Փորձնական նախագիծ` Նախագիծ 1) և ապահովել «կանաչ H2 վառելիք» ՀՀ-ի և Վրաստանի էներգետիկ շուկայի համար (տեղական, տարածաշրջանային), ներառյալ Երևանի և Թբիլիսիի վառելիքային բջիջների/էլեմետների «կանաչ վառելիքի» մատակարարումը՝ հիմնված ավտոբուսային տրանսպորտային համակարգերի վրա։
2. Արտադրել 27 տ/օր ջրածին (Նախագիծ 2) և ապահովել «կանաչ H2 վառելիք» ՀՀ-ի և Վրաստանի էներգետիկ շուկայի համար: Մշակել պահեստավորման և փոխադրման համակարգեր՝ ԵՄ էներգետիկ շուկա «կանաչ H2 վառելիքի» և ամոնիումի արտահանումը սկսելու համար։
3. Արտադրել 240 տ/օր ջրածին (Նախագիծ 3) և ապահովել «կանաչ H2 վառելիք» և «կանաչ» ամոնիում տարածաշրջանային (ՀՀ-ի և Վրաստանի) և ԵՄ-ի ու Մեծ Բրիտանիայի էներգետիկ շուկաներ: ԵՄ-ի և Մեծ Բրիտանիայի էներգետիկ շուկան մոտ է ՀՀ-ին և ունի էներգակիրների փոխադրման զարգացած ենթակառուցվածք։
3. Աշխատանքների հիմնականը նպատակը
Ուսումնասիրության հիմնական նպատակը նախագծի տեխնիկական և բիզնես իրագործելության ուսումնասիրությունն է։ Ուսումնասիրությունը պետք է բացահայտի նախագծի տնտեսական և ֆինանսական պնդումների կենսունակությունը և մատնանշի ՀՀ-ի նպատակների թույլ և վիճելի խնդիրները, ինչպես նշված է Ներածությունում:
Նախնական տեխնիկատնտեսական ուսումնասիրության նպատակը նախագծի թիրախային տարբերակի բացահայտումը և վերջինիս տեխնիկական, տնտեսական, ֆինանսական, բնապահպանական, ինստիտուցիոնալ և իրավական տեսանկյունից իրագործելիության հաստատումն է: Փաստաթուղթը պետք է ուսումնասիրի մի շարք տարբերակներ և մշակվի՝ համաձայն այս տեխնիկական բնութագրում ներկայացված բովանդակության:
Փաստաթուղթը պետք է լինի համապարփակ և հաշվի առնի էներգետիկ ոլորտին առնչվող բոլոր ասպեկտները, հատկապես ջրածնային էներգիայի զարգացման ներուժի առումով։
4.   Աշխատանքների շրջանակ
Վերոնշյալ նպատակին հասնելու համար Խորհրդատուն պետք է իրականացնի հետևյալ հիմնական առաջադրանքը․ 
«Արեգակ Էներջի»-ի առաջարկության մեջ նկարագրված վերականգնվող և մաքուր էներգիայի օգտագործմամբ ջրածնի և ամոնիակի արտադրության և պահպանման կարողությունների զարգացման համար տեխնիկական, ֆինանսական և տնտեսական ներուժի գնահատում: Որպես այս առաջադրանքի մաս՝ Խորհրդատուն պարտավորվում է.
· Գնահատել ջրածնի արտադրության, ամոնիակի վերածման, պահեստավորման, փոխադրման տեխնիկական ներուժը: 
· Գնահատել տնտեսապես կեսունակ վերականգնվող էներգիայի պոտենցյալը «կանաչ ջրածնային» տեխնոլոգիայի համար։ Տնտեսական կենսունակության գնահատումը պետք է հիմնված լինի սովորական էլեկտրաէներգիայի մատակարարման խուսափած ծախսերի քանակական տնտեսական օգուտի վրա` «առանց» տեղային և գլոբալ արտաքին ազդեցությունների ու տեղային և գլոբալ արտաքին ազդեցությունների «հետ»՝ ենթադրելով, որ այդ արտաքին ազդեցությունները դրամայնացված են: Տնտեսական կենսունակության գնահատման հաշվարկները պետք է ներառեն էներգետի անվտագության օգուտները, ինչպես նաև շրջակա միջավայրի այլ օգուտներ։ «Կանաչ ջրածնի» տնտեսապես կենսունակ ներուժի գնահատումը պետք է իրականացվի երեք սցենարների համար, որոնք արտացոլում են «կանաչ ջրածնի» արտադրության և պահեստավորման օբյեկտների զարգացման սահմանային ծախսերը: Որպես այս գործունեության մի մաս, Խորհրդատուն պետք է նաև մշակի վերականգնվող էներգիայի տարբեր տեխնոլոգիաներից ջրածնի արտադրության ծախսերի համեմատական վերլուծություն (ծախսերի կորեր):
· Գնահատել ջրածնի արտադրության ֆինանսապես կենսունակ ներուժը յուրաքանչյուր տեխնոլոգիայի համար՝ հիմնվելով արտադրության առկա սակագների վրա (business as usual scenario), ինչպես նաև «կանաչ ջրածնի» և ամոնիակի գնագոյացման շուկայի միտումների վրա: Եթե որոշ տեխնոլոգիաների համար հաստատված սակագներ չկան, Խորհրդատուն պետք է ներկայացնի այն սակագների գնահատումը, որոնք կպահանջվեն այդ տեխնոլոգիաները ֆինանսապես կենսունակ դարձնելու համար՝ հաշվի առնելով կապիտալի գերակշռող միջին արժեքը, ներդրումների շուկայական գները և նորմալ ակտիվներ եկամտաբերությունը:
· Իրականացնել վերականգնվող էներգիայի գնահատված ֆինանսապես կենսունակ ներուժի զգայունության վերլուծություն հիմնական մուտքային պարամետրերի և ենթադրությունների փոփոխությունների նկատմամբ:
· Գնահատել ծրագրի իրականացման համար սարքավորումների հասանելությունը՝ հաշվի առնելով. 
ա) գոյություն ունեցող համաշխարհային արտադրական հզորությունները, 
բ) մատակարարման շղթայի ժամանակացույցերը, 
գ) «կանաչ ջրածնի» և ամոնիակի ծախսերի նախահաշիվը՝ որպես ներգրավված սարքավորումների արժեքի ֆունկցիա, 
դ) ակնկալվող տեխնոլոգիական զարգացումներ/փոփոխություններ ծրագրի տևողության համար:
· Գնահատել ծախսերը՝ կապված պահեստավորման և ԵՄ ու Մեծ Բրիտանիայի էներգետիկ շուկաներ փոխադրման հետ․
ա) տեղական պահեստվորման գնահատում,
բ) դեպի ԵՄ և Մեծ Բրիտանիայի շուկաներ տրանսպորտային ուղիների նախնական գնահատում,
գ) դեպի ԵՄ և Մեծ Բրիտանիայի շուկաներ տրանսպորտային ծախսերի նախնական գնահատում` բ) կետի արդյունքների հիման վրա։
Բացի այդ, պետք է ուշադրություն դարձնել հետևյալին՝
· Ի՞նչ «կարիքի» կամ հնարավորության կանդրադառնա առաջարկվող նախագիծը և ի՞նչ քանակությամբ,
· Որո՞նք են նախագծի նպատակները։ Ինչի՞ն է նպատակաուղղված նախագիծը: Ինչպե՞ս կարող են տվյալ նպատակները լավագույնս արտահայտվել։ 
· Ի՞նչ տարբերակներ կան տվյալ նպատակներին հասնելու համար:
· Արդյո՞ք յուրաքանչյուր տարբերակ իրագործելի է:
· Որո՞նք են լինելու յուրաքանչյուր տարբերակի դեպքում առաջացած կապիտալ ծախսերը:
· Որո՞նք են լինելու յուրաքանչյուր տարբերակի դեպքում առաջացած հաստատուն ծախսերը:
· Ի՞նչ օգուտներ ձեռք կբերվեն և ի՞նչ քանակությամբ:
· Հաշվի առնելով յուրաքանչյուր տարբերակի ռիսկերը՝ արդյո՞ք նպատակների համատեքստում կան անընդունելի ռիսկեր:
· Որո՞նք են նախագծի սոցիալական և բնապահպանական ազդեցությունները:
· Որքա՞ն է նախագծի համար նախատեսվող ողջ ժամանակահատվածը, ներառյալ պլանավորումը, շինարարությունը և գործարկման ժամկետը:
· Արդյո՞ք օգուտների գնահատված գումարը` ֆինանսական և տնտեսական առումով, ավելի մեծ արժեք ունի, քան ծախսերի գնահատված գումարը:
· Ո՞րն է նախագծի իրականացման լավագույն տարբերակը՝ հաշվի առնելով վերը նշված բոլոր հարցերը:
· Արդյո՞ք նախագիծը մատչելի է:
· Արդյո՞ք երկիրն ունի համապատասխան հմտություններ՝ արդյունավետ իրականացումն ապահովելու համար: Եթե ​​ոչ, ապա ինչպե՞ս կապահահովվեն այդ հմտությունները:
5. Մեթոդաբանական ուղեցույց
Ուսումնասիրությունը պետք է լինի՝ 
· համալիր և ներառի «կանաչ ջրածնային» էներգիայի զարգացման ներուժի բոլոր ասպեկտները՝ համաձայն «էներգետիկ ոլորտի» լայն սահմանման, ներառյալ ջերմային էներգիայի և վառելիքի արտադրությունը:
· համապատասխան էներգետիկ ոլորտի զարգացման առաջնահերթություններին, մասնավորապես՝ էներգետիկ անվտանգության բարձրացմանը և վերջնական սպառողներին մատչելի էներգիայի մատակարարմանը,
· մոդուլային, հստակ և պարզ կառուցվածքով, նախնական ենթադրությունների և դրույթների հստակ և մանրամասն նկարագրությամբ,
· ճկուն ապագա կանոնավոր վերանայման գործընթացի համար։ 
6. Հղման փաստաթղթեր
Աշխատանքների ընթացքում, ի թիվս այլոց, անհրաժեշտ է հաշվի առնել հետևյալ փաստաթղթերը և արդյունքները.
· ՀՀ էներգետիկայի բնագավառի զարգացման ռազմավարական ծրագիր (մինչև 2040թ․),
· «Էներգետիկայի մասին» ՀՀ օրենք,
· «Էներգաարդյունավետության և վերականգնվող էներգիայի մասին» ՀՀ օրենք,
· ՀՀ կառավարության կողմից 2005 թվականի հունիսի 23-ի N24 արձանագրություն թիվ 1 որոշմամբ ընդունված «ՀՀ տնտեսության զարգացման համատեքստում Էներգետիկայի բնագավառի զարգացման ռազմավարություն», 
· ՀՀ կառավարության կողմից 2007 թվականի նոյեմբերի 1-ին «ՀՀ ազգային անվտանգության ռազմավարության դրույթներով նախատեսված ՀՀ էներգետիկայի նախարարության գործունեության ծրագիրը հաստատելու մասին» ընդունված N 1296-Ն որոշում,
·  «ՀՀ վերականգնվող էներգետիկայի և էներգաարդյունավետության ազգային նախագիծ»՝ համաձայն ՀՀ կառավարության կողմից 2007 թվականի հունվարի 18-ին ընդունված թիվ 2 արձանագրային որոշման,
· Համաշխարհային բանկի և Գլոբալ էկոլոգիական հիմնադրամի «Վերականգնվող էներգիայի ծրագիր» փոքր հիդրո, քամու, արևային ՖՎ, երկրաջերմային և այլ ոլորտներում TF 056211 դրամաշնորհից ստացված արդյունքները,
· «Վերականգնվող էներգիայի զարգացում ՀՀ Գեղարքունիքի մարզի համար» ծրագիր (EuropeAid 120653/C/SV/AM):
7. Արդյունքներ և ժամանակացույց
	Հաշվետվություն
	Վերջնաժամկետ

	
	

	Մեկնարկային հաշվետվություն
	պայմանագրի կնքումից 5 օր հետո

	Հիմնական առաջադրանքի հաշվետվություն
	պայմանագրի կնքումից 20 օր հետո

	Վերջնական հաշվետվություն
	պայմանագրի կնքումից 30 օր հետո



Տեխնիկատնտեսական ուսումնասիրության բովանդակությունը 
Ամփոփաթերթ 
Ամփոփաթերթը պետք է բաղկացած լինի նախագծի մասին ամենակարևոր տեղեկատվությունից, նախագծի առարկայից ու գործունեության ընդհանուր շրջանակից և ներառի առնվազն հետևյալը.
-	Նախագծի անվանումը,
-	Նախագծի ոլորտը,
-	Նախագծի գտնվելու վայրը,
-	Խնդիրների/հնարավորությունների, որոնք նախագիծը լուծելու է/որոնց նախագիծն ուղղված է, նկարագիր,
-	Նախագծի նպատակները,
-	Նախագծի ազդեցությունը կրող տարածքի նկարագրությունը և պահանջարկի վերլուծության արդյունքները,
-	Նախագծի շրջանակի և ներդրումային արժեքի նկարագրությունը,
-	Նախագծի իրականացման ժամանակացույցը,
-	Ֆինանսական և տնտեսական վերլուծությունների ամփոփում և արդյունքներ,
-	Իրականացման կարգավորումների ներկայացում,
-	Նախագծի կայունություն,
-	Եզրակացություններ նախագծի իրագործելության և հետագա առաջարկությունների վերաբերյալ 

1. Գոյություն ունեցող համատեքստի վերլուծություն
1.1 Սոցիալ-տնտեսական համատեքստի վերանայում 
1.2 Կառավարության քաղաքականություն և ռազմավարությունը/գխավոր ծրագիր ոլորտի/ենթաոլորտի համար 
1.3 Իրավական ակտերի և պարտավորությունների վերլուծություն
1.4 Դերեր և պարտականություններ ոլորտում/ենթաոլորտում 
1.5 Նախորդ ուսումնասիրությունների արդյունքների ամփոփում

2. Շուկայի գնահատում և պահանջարկի վերլուծություն
2.1  Կարիքների վերլուծություն և թիրախային սպառողների նույնականացում
2.2 Արտահանման հնարավորություններ (ենթակառուցվածք, մարդկային կապիտալ, պահանաջներ) 
2.3  Այլընտրանքների վերլուծություն՝ ներառյալ կլիմայի փոփոխության հարմարվողականության այլընտրանքները, եթե կիրառելի են 
2.4  Ներկա և ապագա պահանջարկի միտումներ
3. Տեխնիկական ուսումնասիրություն և նախագծի ծախսերի գնահատում 
3.1 Դաշտային հարցումներ/ուսումնասիրություններ 
3.2  Տարածական պլանավորման խնդիրների գնահատում 
3.3  Հողի ձեռքբերում 
3.4  Նախնական տեխնիկական նախագիծ և սարքավորումների ձեռքբերման հնարավորություն
3.5  Մուտքային պարամետրեր շինարարության, պահպանման և շահագործման համար 
3.6  Ծրագրի կյանքի ընթացքում կապիտալ և գործառնական ծախսերի գնահատում 
4. Ֆինանսական վերլուծություն 
4.1 Մեթոդներ և ենթադրություններ 
4.2  Դրամական հոսքերի ֆինանսական վերլուծություն 
5. Տնտեսական վերլուծություն 
5.1 Մեթոդներ և ենթադրություններ 
5.2  Ծախս-օգուտ վերլուծություն 
5.3  Ծախսերի արդյունավետության վերլուծություն 
5.4  Տնտեսական գնահատմամբ մեջ չընդգրկված հետևանքների գնահատում 
6. Բնապահպանական և սոցիալական ազդեցություն 
6.1 Մեթոդներ և ենթադրություններ 
6.2  Բնապահպանական ազդեցություն
6.3  Սոցիալական ազդեցություն 
7. Ֆինասավորման և բյուջեի մատչելություն/հասանելություն
7.1 Ծրագրի ֆինանսավորում 
7.2 Բյուջեի/ֆինանսավորման մատչելություն/հասանելություն 
8. Իրականացում և գործառնական կայունություն 
8.1 Իրականացվող և գործարկվող մարմինների կարողություններ 
8.2  Ծրագրի իրականացման ուրվագծային պլան 
8.3  Ծրագրի կառավարման մեխանիզմների գնահատում 
9. Ռիսկերի և զգայունության վերլուծություն 
9.1 Ռիսկերի հիմնական աղբյուրները և դրանց հնարավոր ազդեցությունը՝ ներառյալ կլիմայի փոփոխության ռիսկը
9.2  Ռիսկերի մեղմացման միջոցներ 
9.3  Ռիսկերի կառավարման ծրագրի
9.4  Զգայունության վերլուծություն 
10. Եզրակացություններ ծրագրի իրագործելիության վերաբերյալ 
Խորհրդատուն պետք է ներկայացնի վերոնշյալ զեկույցների յուրաքանչյուրից հինգ տպագիր օրինակ անգլերեն լեզվով, ինչպես նաև էլեկտրոնային ձևաչափով:

